Ակումբային գործունեության կարգ

Նախագիծ

1. «Մխիթար Սեբաստացի» կրթահամալիրի կազմում գործող ակումբները` որպես ուսուցման կազմակերպման խմբեր, նախատեսված են կրթահամալիրի կանոնադրությամբ, հեղինակային կրթական ծրագրով: Ակումբների նպատակը սովորողների նախասիրության (օժտվածության) բացահայտումն ու զարգացումն է:

2. Կրթահամալիրային ակումբների ղեկավարները կազմում են ակումբների խորհուրդը, որը ակումբների ստեղծագործական հավաքներ և համատեղ նախագծեր, ակումբների զարգացման ծրագրեր է մշակում, համակարգում ակումբների աշխատանքը, քննարկում ընթացիկ խնդիրները: Ակումբների խորհուրդը քննարկումները կազմակերպում է mskh.am սոցիալական ցանցում և խորհրդի նիստում, որը գումարվում է առնվազն ամիսը մեկ անգամ:
3. Ակումբի հիմնական կազմը կրթահամալիրի ավագ դպրոցների, 7-9-րդ դասարանների սովորողներն են: Ակումբային աշխատանքը գրանցվում է նրանց ուսումնական ծանրաբեռնվածության մեջ:
4. Ակումբների աշխատակարգերը և դրանցում փոփոխությունները, գործունեության ծրագրերը և ժամանակացույցը հաստատում, ակումբների ղեկավարներին նշանակում է կրթահամալիրի տնօրենը: Ակումբի ղեկավարը կրթահամալիրի մանկավարժական աշխատող է:
5. Կրթահամալիրի ակումբները բաց են ՀՀ բոլոր դպրոցների և սովորողների համար: Արտերկրի սովորողները, Երևան քաղաքի մերձակայքից հեռու բնակավայրերի սովորողները ակումբային աշխատանքներին կարող են մասնակցել առցանց:
6. Ակումբի գործունեությունը կազմակերպվում է որպես ակումբային պարապմունք, որը ուսումնական ստեղծագործական-հետազոտական խմբային աշխատանք է, ուսումնական նախագծերի մշակում և իրականացում: 
7. Ակումբի գործունեությունը կրթահամալիրում սահմանված կարգով էլեկտրոնային գրանցում է ստանում, լուսաբանվում mskh.am-ում: Հետազոտական, ստեղծագործական նախագծերը և դրանց արդյունքները հրապարակվում են  «Լուսաստղ», «Դպիր» էլեկտրոնային ամսագրերում:
8. Ակումբում սովորողների սահմանված թիվը գերազանցելու դեպքում ձևավորվում է նոր ակումբ, որը կարող է գործունեության նոր ծրագիր ներկայացնել: 
9. Ակումբի գործունեության հաշվետվություն կարող են լինել ստուգատեսները, առաջնությունները, ցուցադրությունները, ճամփորդությունները, ֆիլմերը:

